
Amaran MAFI elak main sentimen harga ayam

PASIR PUTEH: KementerianPertanian danindustri Makanan (MAFI) memberi amaran kepada pemai
n industri ayam jangan mempermainkan isu kenaikan harga ayam dan
telor sehingga kenaikan harganya terumbang ambing di pasaran tempatan.

Timbalan Menterinya Dr Nik Muhammad Zawawi Salleh berliata, kerajaan akan bertindak jika
pemain industri itu terus mempermainkan isu itu sehingga membebankan pengguna
apabila harganya melambung di luar dibenarkan oleh kerajaan.

“Jangan menyalahkan kerajaan jika mereka berdepan dengan tindakan tegas daripada
kerajaan,” katanya kepada pemberita selepas merasmikam pelancaran Jersi, Pengenalan
Pemain dan Penaja TJW FCdi Agro Resort leram Mengaji, Selising di sini semalam.

Turut hadir Pengerusi Jawatankuasa Industri Asas Tani, Bioteknologi, Teknologi Hijau dan
Alam Sekitar negeri Tuan Saripudin Tuan Ismail.

Dr Nik Muhammad Zawawi yang juga Ahli Parlimen Pasir Puteh berharap amaran dipatuhi dan
diambil perhatian pihak yang terbabit agar menghentikan perbuatan itu dengan segera.

“Kerajaan tidak akan berdiam diri dan bertolak ansur terhadap mereka yang cuba
mengambil kesempatan terhadap keperluan makanan asas dalam negara,” katanya.

Kata beliau juga kerajaan mendapati banyak maklumat mengenainya daripada pelbagai pihak ada
yang sengaja dicetus termasuk mahu membakar anak ayam semata-mata ingin menaikan harga.

Beliau berkata, kerajaan mempunyai perancangan jangka pendek dan

panjang untuk menyelesaikan masalah itu termasuk meluluskan lesen import ayam dan telor dari
luar negara kepada individu bagi menstabilkan harga di pasaran tempatan

supaya tidak membebankan pengguna. - HARAKAHDAILY 6/2/2022



6/2/2022 BERITA

Dr Nik Muhammad Zawawi Salleh (tengah)
menyempurnakan gimik perasmian penutup Majlis
Pelancaran Jersi, Pengenalan Pemain dan Penaja Tok
Janggut Warriors Football Club (TIWFC) di Jeram
Mengaji Agro Resort, Pasir Puteh, hari ini. - NSTP/NOR
AMALINA ALIAS

PASIR PUTEH: Kementerian Pertanian dan Industri
| Makanan {MAFI) memberi amaran keras kepada
peruncit dan peniaga supaya tidak mengambil
kesempatan kekurangan bekalan ayam dan telur di pasaran ketika ini untuk menaikkan harga
makanan berkenaan.

Timbalan Menteri I, Dr Nik Muhammad Zawawi Salleh, berkata kekurangan ayam dan telur ayam di
pasaran ketika ini adalah kerana permintaan yang tinggi dan kerajaan dalam usaha mempercepatkan
kelulusan mengeluarkan permit import (AP) bagi membawa masuk ayam segar dari luar bagi
mengatasi isu berkenaan.

"Jadi saya minta tiada penggiat industri yang cuba-cuba 'bermain di luar padang', nak mainkan harga
atau mengurangkan bekalan bahan ini," katanya ketika ditemui selepas merasmikan majlis penutup
Pelancaran lersi, Pengenalan Pemain dan Penaja Tok Janggut Warriors Football Club (TJWFC) di
leram Mengaji Agro Resort, di sini, hari ini.

Nik Muhammad Zawawi berkata, MAFI tidak akan berkompromi dengan pihak yang memanipulasi
harga atau bekalan khususnya yang membabitkan makanan asasi rakyat negara ini dengan mereka
meletakkan harga melampau atau terbabit dalam kegiatan salah guna bekalan akan dikenakan
tindakan undang-undang.

Menegaskan tindakan itu diambil bagi memastikan rakyat tidak terbeban dengan kenaikan harga
atau tidak mendapat keperluan asas khususnya ketika musim perayaan, beliau yakin isu berkenaan
akan diselesaikan dalam masa terdekat walaupun mengambil masa.

Dalam perkembangan lain, Nik Muhammad Zawawi berkata, kerajaan juga sentiasa membela rakyat
termasuk petani yang berdepan kerugian akibat musim kemarau.

“Sudah disediakan tabung bantuan khas bagi menghadapi pelbagai musibah. Kita sentiasa membuat
andaian bencana, sudah ada bentuk bantuan yang kita akan salurkan walaupun tidak mampu
menanggung semua kerugian. Kerajaan sentiasa membantu sebaik mungkin," katanya.

Kerajaan mungkin ternak sendiri ayam daging, penelur

2" @R @Wfiw“ m  DR.Nik Muhamad Zawawi Safleh {tengah) melancarkan
PTG . Jersi Pengenalan Pemain dan Penaja TIWFC di Jeram
& Mengaji Pasir Puteh petang ini. - UTUSAN/TOREK SULONG

PASIR PUTEH: “Jangan salahkan kerajaan jika kita terpaksa
| ambil tindakan drastik yang boleh menyekat rezeki pemain
t industri sehingga mereka mungkin gulung tikar.”

| Demikian amaran Kementerian Pertanian dan Industri
Makanan kepada mana-mana pihak yang dikatakan

o i semakin ligat cuba bermain harga sehingga menjejaskan
hekalan ayam di seluruh negara.

Timbalan Menteri Pertanian dan Industri Makanan I, Dr. Nik Muhammad Zawawi Salleh berkata,
antara tindakan drastik itu ialah menggerakkan pelbagai agensi pertanian supaya menternak sendiri
ayam daging dan penelur.

“Saya memberi amaran kepada pemain industri jangan ‘mencaturkan’ harga ayam dan telur
sehingga bekalannya jadi terumbang-ambing. Kita sudah menerima pelbagai laporan berkaitan hal
ini.

“Setakat ini kita masih bertoleransi dan cuba selesaikan isu ini sebaik mungkin,” katanya kepada
pemberita selepas melancarkan Jersi Tok Janggut Warrior Football Club (TJWFC) di Jeram Mengaji, di
sini.

Baru-baru ini, harga ayam dilaporkan semakin tinggi manakala bekalannya, sama ada daging atau
telur pula dilaporkan berkurangan sehingga gagal memenuhi permintaan pasaran tempatan.

Mengulas lanjut isu harga dan bekalan ayam serta telur yang kian meruncing, Nik Muhammad
Zawawi yang juga Ahli Parlimen Pasir Puteh berkata, kerajaan sudah melaksanakan beberapa
langkah bagi menyelesaikan isu itu.

“Bagi penyelesaian jangka pendek, kerajaan meluluskan permit import ayam dari luar bagi
membolehkan individu atau syarikat tertentu mengimport ayam untuk pasaran domestik dengan
harga lebih rendah,” katanya.

Terdahulu daiam majlis sama, Ahli Dewan Undangan Negeri (ADUN) Selising, Tuan Saripudin Tuan
Ismail melancarkan kempen Satu Rumah Satu Jersi sebagai usaha membantu menambah sumber
kewangan TJWFC.- UTUSAN ONLINE

Penyelesaian situasi menang-menang isu bekalan, harga ayam

. AMINUDDIN (tiga kiri) menyampaikan hadiah kepada
pemenang Kejohanan Sepak Takraw Piala Menteri Besar
: Negeri Sembilan 2022, di Pusat Sukan Paroi, petang ini. -
| Foto Mohd Amin Jalil

A

f | SEREMBAN: Kementerian Pertanian dan Industri Makanan
perlu mencari jalan penyelesaian terbaik dengan situasi
menang-menang terhadap isu bekalan dan harga ayam
mentah di negara ini.

Menteri Besar Negeri Sembilan, Datuk Seri Aminuddin Harun, berkata apabila kerajaan menetapkan
harga ayam pada kadar RM8.90 sekilogram (kg), namun ada kalangan pengeluar atau penternak
enggan mematuhinya atas alasan kos operasi yang tinggi.

"Penetapan harga ini dipercayai tidak dapat menampung kos operasi pengeluar dan penternak dan
ini sudah tentu akan memberi kesan dari segi bekalan ayam seperti mana yang berlaku
membabitkan kekurangan bekalan telur ayam, ketika ini.

"Saya khuatir bekalan ayam pula akan berkurangan pada minggu-minggu akan datang susulan
penetapan harga ini. Jadi kita minta perkara ini dibincangkan di peringkat kementerian bersama
pembekal makanan, penternak, dan pengusaha, supaya mencari jalan penyelesaian, mencari titik
noktah di mana sebenar kosnya.

“Ini penting supaya masalah ini tidak terus berulang dan mengambil masa lama untuk diselesaikan,"”
katanya pada sidang media selepas menyempurnakan Majlis Penyampaian Hadiah Kejohanan Sepak
Takraw Piala Menteri Besar Negeri Sembilan 2022, di Pusat Sukan Paroi, di sini, petang tadi.

Turut hadir, Pengerusi Jawatankuasa Bertindak Pembangunan Belia dan Sukan negeri, Datuk
Mohamad Taufek Abd Ghani.

Aminuddin berkata, masalah ini tidak akan selesai jika pengusaha mengurangkan kuantiti
pengeluaran kerana disebabkan kos.

Katanya, kerajaan negeri pula tidak mampu untuk memberikan subsidi kepada pengguna dan ini
akan memberi beban kepada rakyat keseluruhannya.

"Akhirnya rakyat terus terbeban kerana tiada jalan penyelesaian. Sepatutnya Kerajaan Persekutuan
membuat dasar memastikan mereka mampu memberi subsidi makanan dan kemudian pastikan
harga yang dikenakan kepada pengguna, adalah harga yang sebenarnya.

"Justeru, kementerian berkaitan perlu segera menyelesaikan perkara ini bukan kena tungu lagi,"
katanya yang memaklumkan kerajaan Negeri Sembilan perlu membuat kajian jika ingin mengikut
jejak beberapa negeri yang menetapkan harga siling ayam mentah kerana bukan berstatus negeri
pengeluar ayam

Isu kompaun PLKS bot laut dalam, kerajaan sudah bincang

Nik Muhammad Zawawi

I PASIR PUTEH - Kementerian Pertanian dan Industri
Makanan (MAFI) telah membincangkan secara
terperinci isu kompaun RM3,000 yang dikenakan

| terhadap pengusaha bot laut dalam yang didakwa
gagal memperbaharui Pas Lawatan Kerja Sementara
| (PLKS) sebelum 31 Disember lalu.

Timbalan Menteri Pertanian dan Industri Makanan I, Dr Nik Muhammad Zawawi Salleh berkata,
kerajaan juga sudah menemui kata sepakat berhubung isu berkenaan memandangkan setiap
keputusan yang dilakukan bukan dibuat secara melulu.

“Isu ini sudah dibincangkan dengan pengusaha laut dalam kita sudah dapat kata sepakat di mana
kerajaan juga telah melakukan kajian terlebih dahulu sebelum menetapkan sesuatu bayaran. Bukan
buat tanpa kajian,” katanya kepada pemberita, pada Sabtu.

Nik Muhammad Zawawi sebelum itu hadir Maijlis Pelancaran lersi, Pengenalan Pemain dan Penaja
Tok Janggut, Warrior Fan Club {TIWFC) di Jeram Mengaji Agro Resort yang turut dihadiri Exco
Pertanian, Industri Asas Tani, Bioteknologi, Teknologi Hijau dan Alam Sekitar, Tuan Mohd Saripudin
Tuan Ismail.

Sinar Harian sebelum ini melaporkan pengusaha bot laut dalam di Tok Bali menyifatkan kompaun
RM3,000 yang dikenakan terhadap mereka kerana gagal memperbaharui Pas Lawatan Kerja
Sementara (PLKS) sebelum 31 Disember lalu terlalu tinggi dan membebankan.

Mereka turut mendakwa disebabkan itu sebanyak 50 buah bot tersadai sekali gus menyebabkan
1,500 tan bekalan ikan 'terputus' di negeri berkenaan.

Ketika ditanya mengenai kemungkinan kerajaan menyediakan jalan untuk membantu menyelesaikan
masalah berkenaan, Nik Muhammad Zawawi memberi jaminan, setiap masalah ada jalan cara
penyelesaiannya tersendiri termasuk melalui kaedah teknikal dan sebagainya.

Ibarat 'pokok emas 916’

| MUHAMMAD lkhbal dan Siti Zaleha menyimpan pelbagai
koleksi pokok keladi mahal antaranya 'topeng firaun' dan
Billionaire.

Kuala Lumpur: "Pokok ini {keladi hiasan) ibarat 'ibu duit' atau
'pokok emas 916' bagi peminat tegar yang mengetahui
keistimewaannya," ujar pegawai polis, Inspektor Muhammad
Ikhbal Mchd Isa yang mempunyai minat mengumpul pokok

hiasan itu.

Menurutnya, peminat pokok spesies Monstera, Alocasia, Caladium dan Philodendron pastinya sedia
maklum harga pokok berkenaan boleh mencecah nilai puluhan ribu ringgit.

"Malah, melalui ruang niaga Live Facebook, individu yang menjual pokok keladi mampu memperoleh
purata keuntungan antara RM10,000 hingga RM15,000 hanya dalam satu malam.

"Saya sendiri memiliki anak pokok keladi Topeng Firaun (Colocasia Pharaoh Mask) yang mempunyai
harga pasaran sekitar RM 1,000 bagi anak pokok kecil dan melebihi RM2,000 bagi pokok dewasa.

"Selain itu, pokok keladi diberi gelaran 'pokok keladi Billionaire' (Caladium Billionaire) boleh
mencecah harga RM1,500 untuk anak pokok," katanya.

"%l Menurutnya, harga pokok ini ditentukan berdasarkan
kesukaran mendapatkan spesies tertentu selain gabungan
' corak yang cantik pada warna daunnya.

_ ' "la turut ditentukan oleh lenggok dahan daun, warna lebih
e menyerlah, bentuk ubi, corak daun dan saiz keladi itu
5| sendiri,” katanya.

Beliau berkata, kegilaan terhadap pokok keladi di negara
ini dikesan mula meningkat sepanjang tempoh Perintah
Kawalan Pergerakan (PKP) lalu sedangkan hobi itu sudah
sekian lama diminati rakyat negara jiran.

ru1,544.00 CIIEEID O G

RM 580 D0 -2% "Menyimpan pokok keladi pelbagai spesies unik ini ibarat
menyimpan emas. Sebagai contoh Keladi Devasuwan
{Caladium Devasuwan) yang dianggap paling unik boleh
mencecah harga hingga RM30,000.

Keladi Alocasia Colocasia Pharaoh's
Mask / Topeng Firaun

"Begitu juga keladi Rattana Rung Reuang (Caladium Rattana Rung Reuang) dan Alocasia New Guinea
Gold, Keladi Monstera Delicosa Aurea dan pokok keladi Manee Lomphet yang boleh mencecah harga
sehingga RM10,000 bagi anak pokok spesies ini," katanya.



Beliau yang berkongsi hobi itu dengan isterinya, Siti
Zaleha Bakar memberitahu minat menyimpan
pokok keladi itu ibarat hobi berbaloi berikutan ia
boleh dijual pada harga tinggi sebaik pokok
berkenaan matang.

"Sebagai contoh pokok keladi induk yang subur
akan mengeluarkan dua hingga tiga batang anak
pokok. Bayangkan pendapatan mampu diperoleh
individu yang menjual pokok ini.

"Ini antara punca berlaku banyak jenayah mencuri
pokok ini dari kediaman pemiliknya sejak
kebelakangan ini," kata Ketua Bahagian

Keladi Devasuwan / Caladium Devasuwan  pengurusan, Ibu Pejabat Polis Daerah {IPD)
(Extremely Rare) Marang, Terengganu ini.

RM25,000.00

Makin rare makin mahal

'Demam’ keladi belum kebah. Itu antara gambaran
terhadap hobi ribuan individu yang masih terus 'gila’
mengumpul pelbagai spesies pokok keladi hiasan hingga
sanggup menghabiskan berpuluh ribu ringgit.

Jika sebelum ini spesies pokok lidah jin atau turut dikenali
sebagai pokok Lidah Mentua (Sanseveria) menjadi buruan
_namun kini minat mereka beralih arah kepada keladi

“s . hiasan.

Jurucakap Seksyen Komaditi Bernilai Tinggi Bahagian

Keladi Manee Lomphet / Caladium Manee Pembangunan Industri Tanaman Jabatan Pertanian
Lomphet (Rare) Malaysia berkata, terdapat lebih 40 kumpulan {genus)
RM8,500.00 dari famili Araceae yang dikenal pasti di seluruh dunia.

"Antara genus di dalam famili ini yang popular di Malaysia adalah Monstera, Alocasia, Caladium,
Philodendron, Anthurium, Syngonium dan Epipremnum. Bagaimanapun, keladi hiasan digemari
adalah dari genus Caladium.

"Berdasarkan kajian dilakukan, pihak kami mendapati spesies Caladium, Monstera dan Colocasia
kerap menjadi pilihan penggemar tanaman hiasan ketika ini.

"Harga pasaran spesies keladi ini bergantung kepada trend permintaan yang tinggi oleh pembeli dan
peminat pokok hiasan itu sendiri.

“Antara faktor yang menyebabkan harga tinggi berpunca apabila segelintir spesies ini sukar
diperolehi atau dianggap spesies keladi unik.

"Spesies keladi mahal ini termasuklah pokok keladi yang sudah dikacuk dan mempunyai pelbagai
corak dan warna," katanya.



Menurutnya, harga pokok keladi ini turut ditentukan mengikut saiz pokok dan bilangan daun. Pokok
keladi yang besar atau mempunyai bilangan daun yang banyak mempunyai harga lebih mahal.

"Kerana itulah pokok spesies unik ini memerlukan kaedah penjagaan yang rapi, baja dan kawalan
terhadap perosak serta penyakit," katanya.

Menurutnya, terdapat nurseri yang menjual dan membiakkan tanaman ini berdasarkan peningkatan
permintaan di pasaran.

"Permintaan terhadap tanaman hiasan ini meningkat semenjak pandemik Covid-19 melanda negara
di mana rakyat Malaysia mula berminat dengan menanam pelbagai tanaman hiasan di rumah.

"Minat terhadap tanaman keladi hiasan ini adalah subjektif bagi setiap individu.

"Tanaman ini menjadi buruan peminatnya termasuk pengumpul koleksi berikutan spesies keladi ini
mempunyai pelbagai warna serta corak yang menarik.

"Selain itu, minat pembeli yang semakin tinggi akibat promosi secara tidak langsung di media sosial
sekaligus menyebabkan peminat keladi hiasan mahu mendapatkan pelbagai jenis pokok keladi ini.

"Tidak dapat dinafikan juga tanaman ini dianggap sebagai terapi minda dan fizikal bagi
mengurangkan tekanan emosi dalam kalangan masyarakat," katanya.

Menurutnya, jabatan itu di bawah Kementerian Pertanian dan Industri Makanan (Mafi) sentiasa
menggalakkan usaha dalam mempelbagaikan spesies tanaman hiasan bagi meningkatkan ekonomi
masyarakat sekaligus dijadikan sumber pendapatan kepada pengusaha atau peminat tanaman itu.

"Bagaimanapun, pihak Jabatan Pertanian Malaysia mengesyorkan pengusaha dan peminat pokok
hiasan mengikut prosedur pengurusan, pengendalian dan kuarantin tanaman ditetapkan oleh
kerajaan selain menjaga sumber biodiversiti supaya tidak musnah dan pupus,” katanya.



LAPAN JENIS POKOK JANDA BOLONG
(ARACEAE) YANG TERDAPAT

DI PASARAN MALAYSIA
Q DAN HARGANYA

Monstera Obliqua

Antara harga tertinggl. Biasa
dijual dengan harga mengikut.
daun. Contoh RM10.000 untuk
sehelal daun.

Tidak banyak yang memilikinya
de Malaysia

Monstera Andansaonii
Variegated {Japun)

RM10,000 untuk saiz tiga ke lima
daun untuk jenis Jepun asli,

Tidak baryak yang rmemilikinya
di Malaysia. !__;

Monstera Esqualato
RMS30Q untuk sziz anak.
R143.000 ke atas untuk saiz
nclJk btrgantung saiz dan
firrbun daun.

Monstera Lachariana
RM250 untuk saiz anak
manakala RM2,500 ke atas
untuk induk tergantung saiz
dan jumlah daun

Monstera Acacoyaguenais
p 250 untuk anak. Jarang

ada jualar saiz indul. #
W
)
|

Monstera 5p Tana

Boleh mencecah RM600 hingga
RMBO0 untuk yarg bersaiz be<ar (harga
ini berdasarkan cirian di beberapa
platforen jualan dalaen tafian)

Monstora Acuminuta
Bormula dari RM40. Untuk
saiz normal, Jarang ada jualan
saiz induk

Monstera Andansonii
Dijual serendah RM15

Banyak terdapat di nurseri dan
jualan dalam talian. Paling
banyak &' pasaran dan mampu
milik.

TR s S
ko joch topnd dan masih bing RoQYO uritus

Tindakan tegas sengaja naikkan harga ayam, telur, kata timbalan
menteri
KPDNHEP yakin bekalan telur akan kembali stabil dan

; keberadaannya akan meliputi semua lokaliti di Malaysia.
Gambar fail The Malaysian Insight, 5 Februari, 2022,

+ KEMENTERIAN Pertanian dan Industri Makanan {Mafi)

! memberi amaran kepada semua rantaian pengedaran di
peringkat pengeluar, pengilang, pemborong serta
peruncit bagi bekalan ayam dan telur ayam, supaya tidak
memanipulasi harga bahan makanan itu hingga

| membebankan pengguna.

Timbalan Menteri Pertanian dan Industri Makanan Il Nik Muhammad Zawawi Nik Salleh, berkata
kerajaan akan mengambil tindakan tegas sekiranya ada antara mereka cuba mengambil kesempatan
berbuat demikian dengan meletakkan harga lebih tinggi daripada yang dibenarkan kerajaan.



HARGA ayam dan telur banyak ditentukan oleh harga makanan
ayam. FOTO Arkib NSTP

o Ada yang kata ayam mentah serta telur ayam kini lebih bernilai
daripada emas kerana sukar untuk diperoleh, khasnya ketika
% musim perayaan.

Ada juga yang salahkan penternak, pengilang, peniaga selain
kerajaan. Namun, selain menuding jari, tidak ramai yang ambil peduli rantaian punca kekurangan
bekalan ini atau kenaikan harganya.

Ikuti wawancara Pakar Ekonomi PROF EMERITUS DR BARJOYAI BARDAI dengan Pengarang Berita
NAZARALI SAERIL bagi mengulas isu ini.

Kenaikan harga ayam mentah serta telur ayam. Apa kaitannya dengan ekonomi negara secara
keseluruhan?

Harga ayam dan telur banyak ditentukan oleh harga makanan ayam.
Ini kerana makanan ayam mengakaunkan 74 peratus daripada kos pengeluaran ayam.

Pengeluar ayam di Malaysia adalah salah satu industri yang paling cekap di Malaysia dengan
kos overhead yang rendah dan produktiviti yang tinggi.

Masalahnya ialah hampir 94 peratus bahan mentah untuk memproses makanan ayam adalah
diimport - 55 peratus jagung dan 25 peratus kacang soya.

Hanya enam peratus bahan tempatan terdiri daripada dedak padi dan sisa sawit {palm kernal).

Jagung dan kacang soya dibeli dalam dolar Amerika Syarikat (ASS) dari Amerika Syarikat {AS), negara
Amerika Selatan dan negara Asia.

Walaupun harga jagung dan soya adalah di peringkat paling rendah kini, tetapi kelemahan ringgit
Malaysia (RM} menyebabkan secara keseluruhan, harga bahan ini di dalam RM meningkat kira-kira
antara 15 hingga 30 peratus.

Ayam dan telur ayam adalah sumber protein yang penting di Malaysia.

Secara purata, isi rumah di Malaysia memakan 48 kilogram (kg) daging ayam setiap tahun atau
empat kilogram sebulan {dua ekor).

Jika kita belah ayam menjadi 12 bahagian seekor, setiap kita memakan satu per lima helah bahagian
ayam setiap hari (ini agak rendah).

Sebenarnya, isi rumah di Malaysia memakan 50kg ikan, 15kg babi, tujuh kg lembu dan 1.15kg
kambing selain 330 telur ayam (hampir sehiji setiap hari) bagi setahun.

Isi rumah kita masih lebih suka makan ikan daripada ayam.



Mengapa protein penting kepada isi rumah di Malaysia? Ini kerana protein membantu sel untuk
pertumbuhan badan.

Pada 1960-an, pengkaji seperti Prof Ungku Aziz (Profesor Diraja Ungku Abdul Aziz Ungku Abdul
Hamid} menekankan bahawa orang Malaysia sangat kerdil berbanding dengan bangsa Eropah, malah
bangsa Jepun dan Korea kerana kita kurang makan protein dan lebih banyak makan karbohidrat.

Isunya, apakah kerajaan perlu mengawal harga ayam dan telur untuk memastikan isi rumah
mendapat protein yang cukup pada harga yang munasabah berbanding dengan pendapatan
mereka?

Pada harga kawalan RM8.90 sekilo {(bermula semalam hingga 5 jun ini), setiap isi rumah perlu
berbelanja kira-kira RM37 setahun.

Bagi sebuah keluarga lima orang, kos ayam kira-kira RM190 setahun selain lebih RM90 setiap orang
untuk telur ayam atau kira-kira RM500 bagi setiap keluarga.

Masalahnya ialah, bukan penternak ayam yang mengambil keuntungan lebih, tetapi kos pengeluaran
meningkat menyebabkan mereka mengurangkan pengeluaran bila merasa tertekan disebabkan kos
yang meningkat.

Jadi, ayam memang tidak ada di pasaran. Kawalan harga hanya menyebabkan situasi semakin serius
di pasaran.

Keperluan negara ialah 3,762 tan atau 2.09 juta ekor ayam sehari atau 113,220 tan sebulan.
Kini bekalan berkurang lebih 18 peratus di pasaran.

Sebagai tindak balas, kerajaan mengeluarkan lesen mengimport melalui Kementerian Pertanian dan
Industri Makanan (Mafi) untuk membawa masuk 10,000 tan (5.5 juta ekor) ayam setiap bulan.

Beberapa penganalisis pasaran melihat ini mungkin tidak menyelesaikan masalah kerana ada pihak
walaupun berupaya mengimport ayam beku pada harga kurang daripada RM6 sekilogram namun
tetap menjualnya pada harga menghampiri RM9 sekilogram.

Kerajaan mengumumkan bahawa antara 200 hingga 300 kontena ayam beku akan sampai selepas
sambutan Tahun Baharu Cina.

Kita tunggu apakah harga akan turun mendadak.

Pengurangan 20 sen sekilogram bagi harga runcit ayam mentah. Apa signifikannya kepada
penternak, peniaga, masyarakat?

Pengurangan harga ayam sebanyak 20 sen sebenarnya menekan kedudukan penternak ayam.

Kerana terhimpit antara kos yang meningkat dan harga yang menurun, mereka tiada pilihan selain
terpaksa mengurangkan pengeluaran bagi menurunkan kerugian keseluruhan operasi.

Masalah penternak ialah, walaupun mereka cekap daripada segi operasi namun mereka sangat
bergantung kepada pengimportan bahan makanan menyebabkan industri ini mempunyai nilai
tambah yang sangat kecil.

Gantian bahan import perlu didapatkan segera bagi jagung dan soya.

Atau, bolehkah kita mewujudkan industri penanaman jagung dan soya?



Bolehkah kita ganti soya dengan ubi konjak atau daun kelor atau murunggai misalnya, sebagai
sumber protein yang tinggi?

Peniaga runcit di pasaran juga tertekan kerana pengguna menuduh mereka mengambil keuntungan
lebih, walhal mereka menerima bekalan pada harga yang meningkat.

Ada peruncit yang lebih rela tidak menjual ayam daripada dituduh mengambil untung berlebihan.
Persoalannya, perlukah pengguna juga membuat tindakan proaktif?

Cara yang mudah untuk pengguna bertindak ialah untuk berhenti memakan ayam buat sementara.
Pengguna boleh mencari sumber protein lain seperti ikan dan sayuran, tauhu dan tempe.

Pengurangan tekanan di pasaran akan mewaraskan lagi tindakan pengimport dan pemborong bagi
menurunkan harga.

Satu papan telur pernah mengalami kenaikan sehingga RM3. Bagaimana mahu mengatasi
masalah kenaikan harga ini?

Harga purata telur kini ialah 30 sen sebiji. Isi rumah di Malaysia memang sangat suka makan telur.

Setiap seorang daripada kita makan 330 telur setahun. la sepatutnya merupakan sumber protein
yang paling murah.

Namun kenaikan harga boleh menyebabkan harga telur ayam tidak munasabah berbanding dengan
pendapatan keluarga.

Setiap keluarga membelanjakan hampir RM500 setahun untuk makan telur.

Pengguna boleh mengurangkan penggunaan telur dengan mencampurkan daun murunggai dalam
telur dadar seperti yang dilakukan di India, Cina, Vietnam dan Indonesia.

Serbuk murunggai berwarna hijau boleh di import dari India pada harga yang sangat memadai.

Malaysia memiliki tanah yang luas yang sesuai untuk penternakan selain tanaman makanan bagi
ternakan. Adakah tanah ini tidak diguna sebaiknya sehingga menyebabkan berlakunya isu import
makanan?

Masalah kita ialah cuaca dan persekitaran di Malaysia tidak begitu sesuai untuk penanaman jagung
dan kacang soya secara besar-besaran.

Malaysia memerlukan 2.04 juta tan metrik makanan ayam dengan 1.122 juta tan jagung dan 510,000
tan kacang soya.

la sudah dicuba, tetapi kadar hasilnya tidak berbalci berbanding dengan kadar hasil daripada
tanaman kelapa sawit.

Setiap kali tiba musim perayaan, cuti panjang atou bencana, pasti harga barangan utama seperti
ayam mentah, telur ayam selain minyak masak paket ‘meroket’. Mengapa ia berlaku, bagaimana
mahu mengurangkan masalah ini?

Di Malaysia, beberapa industri dikawal oleh pemhbekal yang menguasai pasaran.

Mereka mengambil peluang musim perayaan untuk meraih kehilangan keuntungan di musim lain.
Mereka adalah pemain strategi perniagaan yang bijak.



Di dalam strategi 'keselamatan makanan negara’, kita perlu memikirkan bagaimana untuk
memastikan industri makanan asas seperti padi, gula, minyak makan, lembu, kambing, susu, ayam,
telur ayam dan ikan ini boleh distabilkan serta terus berupaya membekal kepada semua golongan
pengguna pada harga munasabah.

Penternak mahu harga ayam dinaikkan kerana kos makanan tinggi, pengguna mahu harga
diturunkan kerana ekonomi keluarga masih belum pulih. Apa yang boleh dilakukan oleh kerajaan
yang sentiasa berdepan isu ini?

Di dalam sebuah ekonomi pasaran bebas, sebenarnya, peranan kerajaan hanyalah sebagai
pemantau bagi memastikan pasaran yang cekap wujud.

Kegiatan pencatutan dan pengambilan untung berlebihan perlu menjadi tunggak utama
Kementerian Perdagangan Dalam Negeri dan Hal Ehwal Pengguna (KPDNHEP).

Kementerian perlu sepanjang masa menyelidik dan menyiasat perjalanan pasaran bagi memastikan
bukan sahaja harganya sesuai, tetapi lebih penting, memastikan rakyat mendapat bekalan makanan
yang sesuai.

Capital A ambil semula bekas pekerja melalui Airasia Grocer

KUALA LUMPUR: Capital A Bhd mengambil semula
. pekerjanya yang terpaksa diberhentikan pada 2020
('a D I t a l melalui anak syarikatnya Airasia Grocer, sebuah
b <R i ¥ platform beli-belah runcit dalam talian yang
I'. | pan

memadankan petani tempatan dan peniaga runcit
dengan pengguna.

Ketua Pegawai Eksekutif (CEO) Airasia Arocer, Joanna
Ibrahim berkata, syarikat itu adalah cabang

: penghantaran barangan runcit bagi aplikasi airasia
super app (sebelum ini dikenali sebagai airasia farm).

Airasia Farm ditubuhkan dalam tempoh Perintah Kawalan Pergerakan Pemulihan (PKPP) pada Jun
2020, didukung oleh Airasia Digital serta disokong Kementerian Pertanian dan Industri Makanan
(MAFI).

Beliau berkata matlamatnya adalah menangani isu pembaziran hasil segar yang disebabkan oleh
gangguan logistik.

"Dua pertiga daripada kakitangan Airasia Grocer adalah daripada syarikat penerbangan dan yang
sebelum ini memegang pelbagai jawatan berkaitan dengan ruang penerbangan.

"Kami mengutamakan pengambilan pekerja daripada kalangan bekas pekerja untuk menyertai
pasukan kami kerana kami percaya segala-galanya boleh dilakukan dengan bekas anak-anak kapal
AirAsia yang mempunyai pelbagai bakat dan budaya yang unik selain berani menyahut cabaran
baharu," katanya dalam temu bual baru-baru ini.

Joanna berkata perolehan syarikat meningkat 18 kali ganda tahun ke tahun walaupun terdapat
halangan awal untuk mendapatkan kepercayaan petani.

Segmen perniagaan-kepada-perniagaan (B2B) berkembang pesat dalam tempoh enam bulan,
katanya.

Beliau berkata syarikat meraih manfaat daripada momentum itu apabila mengembangkan
operasinya dengan merangkumkan jualan perniagaan-kepada-pengguna {B2C).

"Dalam tempoh setahun, airasia grocer telah menghantar makanan laut hidup ke China," katanya.

Beliau berkata justeru, tawaran awam awal syarikat ini dijangka berada dalam pelan hala tuju
perniagaan lima tahunnya.

Dalam satu acara untuk memperkenalkan identiti korporat baharu kumpuian itu pada 238 Jan, 2022,
CEO Capital A, Tan Sri Tony Fernandes berkata airasia grocer sedang meneroka teknologi blockchain
dalam cperasinya.



Syarikat itu berusaha untuk mengambil produk terus dari ladang supaya petani memperoleh margin
keuntungan lebih tinggi memandangkan pengguna akan memperoleh hasil tani yang lebih segar,
katanya.

Bekas juruterbang AirAsia, David John, 29, yang mempunyai pengalaman penerbangan selama lima
tahun berkata untuk mendapatkan pekerjaan selepas diberhentikan adalah sesuatu yang mencabar,
namun syarikat penerbangan itu tidak berhenti memberikan peluang pekerjaan alternatif dalam
kumpulan tersebut kepada mereka.

"Sekarang saya diambil bekerja sebagai Pengurus Pembangunan perniagaan di airasia grocer, yang
merupakan bidang yang jauh berbeza daripada yang pernah saya lakukan sebelum ini.

"Walaupun menghadapi cabaran, saya didorong oleh orang yang baru saya temui setiap hari kerana
mereka mengingatkan saya mengenai jalinan yang saya bina apabila bertemu penumpang dalam
penerbangan sebelum ini," katanya.

Bekas anak kapal kanan, Hazree Zakaria, 40, memberitahu bahawa beliau bertuah dan bersyukur
kerana dapat bersama-sama semula dengan syarikat yang pernah disertainya sejak 2008.

"Saya percaya apa yang Tony (Fernandes) katakan bahawa beliau akan mengambil semula
kakitangan yang diberhentikan dan saya juga menghargai inisiatif yang dilaksanakan Capital A untuk
memberikan kami peluang bekerja dalam bidang baharu," kata penolong pengurus selepas jualan di
Airasia Grocer.

Sementara itu, Ketua Pembarangan dan Harga Airasia Grocer, Trevor Wong, 31, yang adalah bekas
Jurutera Kanan Operasi Penerbangan, berkata beliau kini menguruskan maklumat bekalan daripada
petani dan memadankannya dengan kos dan permintaan logistik daripada pelanggan.

"Saya masih belajar dan mengumpul data yang mencukupi untuk membuat penambahbaikan serta
menyumbang kepada industri makanan secara amnya.

"Kami melakukan yang tepat dengan mengambil semula pekerja kami yang diberhentikan, terutama
kru daratan, mereka mempunyai kemahiran yang boleh digunakan dalam semua industri lain dalam
kumpulan Capital A," katanya.

— Bernama



